



	
	

	
	

	Kaca:Aneka Warna Keawi Toer Ketoeptoepang.pdf/10

	
		Saking Wikisource

		


		

		
		

		Cebur nuju navigasi
		Cebur nuju parerehan
		Kaca puniki kavalidasi

9




matah. Ring Gijanjar kitakan peripihané sané matah, asiki

adji abidang; sané agengan kekalih adji tigang bidang; sané

lebeng mepepitoe.



11. BATĂ.




Sané kewastanin bată poenikă kitakan sané sampoen le-

beng. Kitakan poenikă sesampoenné betjik toehipoen, raris

kepenpen ring penoendjelané, ring soripoené kekarjanang

paon antoek kitakan sané mepenpen poenikă; embangipoené,

kitakané sané kepenpen asiki ring sané lijanan atjoloh katik

sedah asiki, pinaka margin andoesé memargi ngemoenggah-

ang. Genah penoendjelané dados dagingin kitakan sekatah-

katahipoen nem laksă, sekidik-kidiknja alaksă. Kéh paoni-

poené mitoeroet kéh kidik kitakané sané patjang ketoendjel.

Tegeh paonipoené sewetara kalih langkat, linggahipoené kalih

tjengkang, mangda betjik oerip geniné. Penoendjelan kitakan

poenika jan sampoen medaging kitakan, poenikă ketémbok

mideh empetang pisan, mangdă ngilis keboes geniné ngeninin

Kitakané kéwanten. Bedoewoeripoené taler toekoeb antoek

kitakan, nanging sampoenang loeloehina; pikenoh toekoeb-

poenika, mangdă sampoen bas akéh andoesipoené medal.

Noendjel kitakan agémbong poenikă, soewénipoen ngantos

kalih raină kalih wengi. Jéning kitakané agémbong mekanten

sampoen baag, semalih andoesipoené sané bedoewoer sam-

poen ening, kewastanin sampoen bedah, gelisang paonipoené

empetin betjikang pisan, mangdă baanipoené tan wénten

dados kesisi. Sané keanggén ngempetin taler kitakan, selag-

selaganipoené tambelin antoek loeloeh, raris banggajang se-

kajoen-kajoen soewénipoen, ngantos baanipoené sampoen

padem, batané émbon. Jéning sampoen asapoenikă, gagah,

raris adol. Batané sané sedeng agengipoené, toer jéning betjik

lebengipoen mepengarga nem bidang; peripihané mepengargă

petang bidang. Sané loembang akoetoes adji satak. Sané

kaonan lebengipoené moedahan. Mangkin ring Singaradjă

